
Annotatsiya 

Ushbu maqolada jamiyatning asosiy bo‘g‘ini bo‘lmish “Mahalla”ga 

berilayotgan e’tibor va rivojlantirish uchun qilinayotgan harakatlar haqida mulohaza 

qilinadi. 

Kalit so‘zlar 

Mahalla, jamiyat, jamoa, qadiryat, urf-odat, qo‘ni-qo‘shnichilik, Mahalla 

tinchligi va obodligi.  

 

Kirish: 

Yurtimizda jamiyat o‘z-o‘zini boshqarishning an’anaviy usuli bu mahalladir. 

Mahalla shu so‘z mazmunida butun olam ezguliklari, urf -odat va an’analari, qaynoq 

taftini mujassam qilgan. Qadimdan faqatgina odamlarning urug‘ jamoasigina emas, 

balki ishlab chiqarish manfaatlari bilan ham birlashtirib turgan bo‘g‘in bu mahalla 

bo‘lgan. Asli “Mahalla” atamasi arabcha so‘z bo‘lib, o‘rin-joy degan ma’noni 

anglatadi.[1] U turli hududlarda  joy, guzar, jamoa, elat nomlar bilan atalib kelingan. 

Mahallani boshqarish jamoatchilik asosida olib boriladi. Mahalla kichik ma’muriy 

xudud bo‘lishi bilan birga, turmush tarzi, qadriyatlar, an’analar, urf-odatlar 

umumiyligi bilan bog‘langan kishilar jamoasi birligidir. Tarixning turli 

bosqichlarida davrlar, tuzumlar o‘zgarishiga qarab mahallaning vazifalari xam 

o‘zgarib turgan. Fuqarolik jamiyatining eng muhim insitutlaridan biri bo‘lgan 

mahalla instituti haqida gap ketganda aytish mumkinki, qadim-qadimdan 

xalqimizning milliy turmush va tafakkur tarziga aylanib ketgan jamoa bo‘lish, bir 

mahalla bo‘lib yashash tuyg‘usi ijtimoiy hayotning ham uzviy qismi sifatida katta 

bir ma’naviy qadriyat deb qaralgan. Insonning jamoa bo‘lib yashashga bo‘lgan 

ehtiyoji odamlarning ko‘payishi oqibatida paydo bo‘lganligi to‘g‘risida, dastlab 

Forobiyning «Fozil shahar aholisining maslagi» asarida[2], keyinchalik esa Abu Ali 

ibn Sinoning «Uy xo‘jaligi to‘g‘risida»gi risolasida: «Insonlar jamoa bo‘lib 

yashashlari uchun o‘zaro muloqotda, turli munosabatda bo‘lishlari, bir birlarining 

ehtiyojlarini qondirish uchun xizmat qilishlari va umumiy intilish, maqsadga ega 

bo‘lishlari lozim», – degan fikri orqali rivojlantirildi[3]. Shu bilan birga, mutafakkir 

jamiyatda insonlar o‘zaro yordam asosida yashashlari kerak, deb alohida ta’kidlaydi. 

Abu Rayhon Beruniyning fikricha, inson o‘z ehtiyojlarini tushunib, o‘ziga 

o‘xshash kishilar bilan birga jamoa bo‘lib yashashning zarurligini anglay boshlashi 

o‘ziga xos kelishuvchanlik shartnomasiga oid munosabatlarning kelib 

chiqishiga[2,97.b], shuningdek, mahalla tushunchasining paydo bo‘lishiga asos 

yaratdi. 

Darxaqiqat Mahalla xalqimizning turmush tarzi, ruhiy-ma’naviy ehtiyojidan 

kelib chiqib, mafkuraviy ongni va tafakurini, insonlarning o‘zaro aloqalraini, oilaviy 

munosabatlarini shaklantirishda va qo‘ni-qo‘shnichilik, quda-andachilik shu kabi 

masalalarga yechim topuvchi nodavlat tashkilot hisoblanadi.   

Yurtimiz  mustaqillikka erishgach, mahallalarga bo‘lgan munosabat tubdan 

o‘zgardi. Yurtboshimiz Shavkat Mirziyoyev tabiricha “qaysi mahallada ish to‘g‘ri 

tashkil etilib, fuqarolar bilan yaqin hamkorlik o‘rnatilgan bo‘lsa, o‘sha yerda 

hamjihatlik, mehr-oqibat muhiti hukm surmoqda, noxush holatlarga yo‘l 

qo‘yilmayapti”[1,2.b]. Shu bois yurtimizda amalga oshirilayotgan izchil va tizimli 

islohatlarning keng tizimli bosqichida mahallalarni yanada rivojlantirish va qo‘llab-

quvatlash davr taqozosidir. Shu bois Prezidentimiz Shavkat Mirziyoyev tomonidan 

2017-yil 3-fevral kuni qabul qilingan “Mahalla institutini yanada takomillashtirish 

chora-tadbirlari  to‘g‘risida”gi[4] farmonga muvofiq fuqarolar o‘zini o‘zi 

boshqarish organlarini samaradorligni oshirish, mahalla inistitutin fuqarolarga yaqin 

va xalqchil tizimga aylantirish, fuqarolar yig‘inlarining oliy manfaatlarni yuzaga 

keltiradigan uyushmaga birlashish huquqlarini ro‘yobga chiqarish, ularning 

ijtimoiy-iqtisodiy, ma’naviy-ma’rfiy va moddiy-texnik bazasini  mustahkamlash 

hamda fuqarolik jamiyati institutlari bilan o‘zaro aloqalarni yanada rivojlantirish 

ko‘zda tutilgan edi. Bunga ko‘ra ohirgi besh yil mobaynida fuqarolar yig‘inlarining 

1600 ga yaqin xizmat binolarining  367 tasi kapital ta’mirlandi va 350 dan ortig‘i 

rekonstruksiya qilindi, namunaviy loihalar  asosida 216 ta bino yangidan barpo 

qlinib foydalanishga topshirildi. Ushbu farmonga binoan 2018-yil 1-dekabirga qadar 

shaharlar markazi va tumanlarda “Mahalla markazi” majmuoalarining binolarni 

modirnizatsiyalandi va yangidan barpo qlindi.[5] Bundan kornib turibtiki 

mahallalarni rivojlantrish maqsadida olib borilayotgan islohatlar misol qiladigan 

bo‘lsak 2022- 2026 yilgi “Taraqiyot strategiyasi” davlat dasturining 3-maqsadiga 

binoan “Mahalliy davlat hokimyati organlari faoliyatining institutsional asoslari 

zamon talablariga moslashtirish”[6]. Bunga ko‘ra mahalliy ijro hokimyat organlari 

demokratik tamoilar asosida shaklantirish, mahalliy hokimliklarni moliyaviy 

ta’minotni kengaytirish, mahalliy hokimliklarning boshqaruv faoliyatiga AKTni 

keng joriy qilish ko‘zlanmoqda.   

Xulosa: 

 Xulosa qilib aytganda, mahalla instituti bugungi kunda jamiyat va davlat ijtimoiy 

hayotining eng jo‘shqin, faol, qaynoq va jonli maskaniga aylanib bormoqda. 

Yurtboshimiz mahallalarda to‘planib qolgan muamolarni va kamchiliklarni samarali 

yechish, tinch-totuvlikni asrab-avaylash yo‘lida barcha sa’y-harakatlarni 

birlashtirish kerakligini takidladilar. Bundan ko‘rinib turibtiki yurtimizda mahalla 

institutini rivojlantirish, qo‘lab-quvatlash va moddiy ta’minlash  o‘z samarasin 

bermoqda. Bundan rivojlanishlar va berilayotgan e’tiborlar  xalqimiz ko‘ngliga xush 

kelmoqda. 

